
GOUVÈNÈ CUOMO ANONSE FÓMASYON PREPARASYON IJANS POU GAD NASYONAL NEW YORK  

 

600 Manm nan Gad Nasyonal pral fè pati nan Depatman Defans Sekouris Ijans pou Ensidan Danjere ki 

Menase Kominote yo 

 

 

Gouvènè Andrew M. Cuomo jodia te anonse plis pase 600 solda Gad Nasyonal New York ak avyatè pral 

patisipe nan yon fòmasyon spesyal ki pral amelyore konpetans preparasyon ijans yo. Fòmasyon an pral 

fèt soti nan dat 28 Avril pou rive a 2 Me nan Sant Fòmasyon Preparasyon Eta New York nan Oriskany. 

 

“Bati yon New York ki pi fò ak ansekirite kòmanse pou prepare pou fè fas a pwochen ijans yo,” Gouvènè 

Cuomo te deklare. “Fòmasyon sa a pral ede asire fi ak gason yo nan Gad Nasyonal–ki te kanpe pou eta 

nou an nan plizyè okazyon – gen kapasite ak eksperyans ki nesesè pou pwoteje Nouyòkè yo nan yon 

dezas.” 

 

Depatman Defans lan te chwazi Gad Nasyonal New York tankou youn nan dis inite pou asiste ofisyèk eta 

ak sekouris lokal yo kòm fòs repons sètifye Homeland (HRF). Pwogram HRF deziyen pou ede nan fè fas 

avèk ensidan chimik, biyolojik, radyolojik ak nikleyè (CBRN) nan Etazini. Fòmasyon HRF ki otman kalifye 

sa a pral bay responsab pou sipòte rejyon New York ak New Jersey pou Ajans Jesyon Ijans Federal 

(FEMA). 

 

Pami anpil senaryo manm Gad yo ka eksperimante pandan fòmasyon semèn pwochen an yon aksidan 

tren ki lakoz nan devèsman materyèl danjere ki kreye viktim ak menase kominote yo ki toupre sit la. 

Sòlda ak Avyatè yo pral antrene sou kijan pou yo chèche ak retire viktim nan sit katastwòf la pandan yo 

gen sou yo rad pwoteksyon kont matyè danjere, dekontamine viktim yo si se nesesè, epi fè triyaj 

medikal bazik pou ede sekouris ak otorite medikal.  

 

Egzèsis HRF tankou sa a bay yon opòtinite pou manadjè ijans eta ak premye sekouris lokal yo fè pratik 

travay avèk Gad Nasyonal ak lòt fòs militè yo. Egzèsis fòmasyon sa yo egalman bay sekouris ijans lokal yo 

yon chans pou devlope kapasite yo ak yon chans pou rafine plan lokal yo nan fè fas avèk ijans chimik, 

biyolojik ak radyoloji. 

Gen yon HRF Gad Nasyonal nan chak 10 rejyon FEMA. Gad Nasyonal New York ki dirije pa HRF sipòte 

Pòtoriko ak Zile Vyèj yo ansanm avèk gouvènman lokal ak eta nan New York ak New Jersey. 

 

Sòlda ak Avyatè Gad Nasyonal New York yo pral ajoute sou 200 Sòlda ak Avyatè adisyonèl ki soti nan 

Gad Nasyonal New Jersey pandan y ap fè evalyasyon entrènman anyèl la.  

 

Inite pi enpòtan ki fòme HRF yo se: 

• 27
yèm

 Katye Jeneral Ekip Konba Brigad Enfantri, ki baze nan Syracuse, N.Y. sa ki kontribye a 

kòmann anjeneral ak kontwòl òganizasyon an. 

• 2
yèm

 Eskadriy, Katye Jeneral 101
yèm

 Cavalry, ki baze nan Niagara Falls, N.Y., sa ki bay kòmann 

repons eleman CBRN nan lokal ensidan. 

• Enjenyè Konpayi A, 427
th

 Twoup Batayon Brigad Spesyal, ki lokalize nan Rochester, N.Y., ki 

fòme pou ekstraksyon ak evakyayson viktim yo. 

• Twoup A, 2-101
yèm

 Cavalry, ki baze nan Geneva, N.Y., ki opere eleman dekontaminasyon. 

• Senk zèl Gad Nasyonal ayeryen New York la founi pèsonèl medikal pou triyaj ak transfè blese 

pou tretman medikal sivil. 

• Sekirite pèsonèl ki soti nan Gad Nasyonal New Jersey enkli manm nan 2
yem

 batayon, 113 
yèm

 

Enfantri nan Riverdale, N.J. kòm asistans ak Eleman Sipò HRF CBRN.  

 

Fòmasyon spesyal sa a sipòte Lòd Egzekitif 125 (EO 125), Gouvènè Cuomo ki pibliye nan 28 Janvye, ki 

mande Depatman Konsèvasyon Anviwonman NYS (DEC) Transpòtasyon (DOT), Sante (DOH), Divizyon 

Sèvis Ijans ak Homeland Security (DSHES), ak NYSERDA pou revize ak rapòte sou preparasyon eta pou 

prevni ak reponn a aksidan ki gen ladan devèsman lwil brit nan tren yo. DEC, DHSES, DOH ak DOT pral 

patisipe tankou obsèvatè nan fòmasyon sa a pou pi byen konprann kapasite Gad Nasyonal New York pou 

reponn a materyèl danjere nan aksidan sou chemendefè. Rapò Milti-ajans lan konfòmeman a Dekrè 

Egzekitif 125 bout nan dat 30 avril. 

 

Ou kapab jwenn Imaj validasyon egzèsis 2012 sit Flickr Gad Nasyonal New York, aksesib la.  

 

Divizyon Homeland Sekirite ak Sèvis Ijans Eta New York te etabli sant fòmasyon nan 2006. Etablisman 

gen ladan 723 karo tè nan ansyen Ayewopò Konte Oneida prepare sekouris tradisyonèl ak non 

tradisyonèl pou akeri konesans, kapasite ak abilite nesesè pou prevni, prepare pou, reponn a ak rekipere 

nan dezas natirèl oswa aksidan ki gen rapò a teroris. 

